Ք. Աշտարակ

ՀԱՇՎԵՏՎՈՒԹՅՈՒՆ 

ՀՀ ԱՐԱԳԱԾՈՏՆԻ ՄԱՐԶՊԵՏԻ 2012 Թ. ԳՈՐԾՈՒՆԵՈՒԹՅԱՆ ԵՎ ՄԱՐԶԻ  ՍՈՑԻԱԼ-ՏՆՏԵՍԱԿԱՆ ԻՐԱՎԻՃԱԿԻ ՄԱՍԻՆ

2013 թ.

Հ  Ա  Շ  Վ  Ե  Տ  Վ  Ո  Ւ  Թ  Յ  Ո  Ւ  Ն

ՀՀ  ԱՐԱԳԱԾՈՏՆԻ ՄԱՐԶՊԵՏԻ 2012 Թ. ԳՈՐԾՈՒՆԵՈՒԹՅԱՆ ԵՎ ՄԱՐԶԻ  ՍՈՑԻԱԼ-ՏՆՏԵՍԱԿԱՆ ԻՐԱՎԻՃԱԿԻ ՄԱՍԻՆ

ԻՐԱԿԱՆ ՀԱՏՎԱԾ

1. ԱՐԴՅՈՒՆԱԲԵՐՈՒԹՅՈՒՆ

Ներկայումս Արագածոտնի մարզում գործում են 78 արտադրական ձեռնարկություններ։ Դրանցից մարզի տնտեսության մեջ էական կշիռ ունեն ,,Աշտարակ կաթ,,  , ,,Դայմոթեք,, ,,Թամարա Ֆրութ,, , ,,Իշխան,, , ,,Գրեյդ Վելլի,,  , ,,Արմենիա Վայն,, , ,,Հայասի,, , ,,Գուրմե Դուրմե,, , ,,Գոլդեն գրեյպ Արմաս,, ՍՊ ընկերությունները, հանքարդյունաբե​րա​կան ձեռնարկությունները: Կան նաև մանր` 3-5 աշխատող ունեցող ձեռնարկություններ, որոնց տարեկան արտադրության ծավալները փոքր են:

2012 թ.  ,,Գոլդեն գրեյպ Արմաս,, ՍՊ ընկերությունն իր իսկ միջոցներով Կոշ համայնքում հիմնված  խաղողի և պտղի այգիների բազայի վրա  իտալական «Սայա Քոնսալթինգ ընդ Թրեյդ» ՍՊ ընկերության հետ ավարտել է խաղողի և մրգի  վերամշակման գործարանի շինարարությունը, սարքավորումներով հագեցումը՝ 400.0 մլն. դրամ ընդհանուր արժեքով: 2013 թ-ին այն կսկսի արտադրանքի թողարկումը: Գործարանը գյուղատնտեսական մթերքներ կգնի նաև մարզի գյուղացիական տնտեսություններից, նրանց կտրամադրի նպատակային վարկավորում: 

Դրանով նպաստավոր պայմաններ կստեղծվեն գյուղատնտեսության ոլորտի առաջընթացի և եկամտաբերության բարձրացման համար:

Մարզում կառուցվում են  4 փոքր ՀԷԿ-եր (Արխաշան ՓՀԷԿ-1, Արխաշան ՓՀԷԿ-2, Արխաշան ՓՀԷԿ-3 և Դուսքենդ ՓՀԷԿ):   Դրանց շինարարությունը կավարտվի 2014 թ-ին: Ծրագրի ավարտից հետո կարտադրվի 12.50 միլիոն կվտ/ժամ էլեկտրաէներգիա:

Մարզում 2012 թ. ընթացքում թողարկվել է 18300 մլն դրամի (ընթացիկ գներով) ար​դյու​նաբե​րա​կան արտադրանք, որը կազմել է հանրապետությունում արտադրված արտա​դրանքի 1.8 %-ը: Նախորդ տարվա նույն ժամանակի համեմատ արտադրանքի արտադրությունն ավելացել է 1218 միլիոն դրամով կամ 9.8 տոկոսով: Իրացումը կազմել է գրեթե  15000 միլին դրամ և 2011 թ. համեմատությամբ ավելացել է 11.2 տոկոսով: 
Մարզի արդյունաբերական արտադրանքի իրացման ցուցանիշը նախորդ տարվա նույն ժամանակի համեմատությամբ ավելացել է 12.4 %-ով: Ամենամեծ աճը գրանցվել է խմիչքների արտադրությունում, որտեղ իրացման ծավալներն աճել են 42.3 տոկոսով:

Նախատեսված 2.6 միլիարդ դրամի փոխարեն 2012 թվականին արդյունաբերության և ՓՄՁ-ում ներ է դրվել 2.75 միլիարդ դրամ կամ ծրագիրը կատարվել է 163 տոկոսով:
Վերջին չորս տարիների ընթացքում մարզում արդյու​նա​բերա​կան արտադրանքի ծավալը հանրապետությունում արտադրված արդյունաբերական արտա​դրան​քի ծավալում 1.1 %-ից հասել է 1.7 %-ի: 

2012 թ-ին աճ է գրանցվել. մշակող արդյունա​բե​րու​թյան (5.8 տոկոս), սննդամթերքների արտադրությունում (9.8 տոկոս),  խմիչքների արտադրության մեջ՝ 57.8 տոկոս), այլ ոչ մետաղական հանքային արտադրությունում՝ 11.8 տոկոս Համակարգիչների, էլեկտրոնային և օպտիկական սարքավորանքի  արտադրությունում 33.1 տոկոս, թափոնների հավաքման, մշակման և նյութերի վերականգնման բնագավառում՝ 137.9 տոկոս:  

Արտադրության ծավալներն անկել են հանքարդյունաբերությունում՝ (2011 թ-ի 84.8 %-ը), մետաղական հանքաքարերի արտադրությունում՝ 48 %, հանքագործական արդյունաբերության և բացհանքերի շահագործման ոլորտում՝ 89.4 % թղթի և թղթե արտադրատեսակների (41.6 %-), քիմիական նյութերի և քիմիական արտադրատեսակների արտադրությունում (96.4 %-),  ռետինե և պլաստմասսայե իրերի  արտադրությունում (65 %-): 
Ավելացել են հատկապես ներմուծման և արտահամնան ծավալները: Անցած տարվա նույն ժամանակի համեմատությամբ ներմուծման ծավալներն աճել են 5.2, արտահանման ծավալները՝ 5.5 անգամ: Մարզի ներմուծվող ապրանքների բաժինը հանրապետությունում անցած տարվա 0.1 տոկոսի փոխարեն այս տարի կազմել է 0.5 տոկոս, 

2012 թ մարզում անց է կացվել սկսնակ գործարարների աջակցության արդյունաբերական արտադրանք թողարկող ձեռնարկությունների արտադրանքի շուկաներ առաջ մղման աջակցության 8 ծրագիր, որոնց մասնակցել է 48 գործարար: 24 լավագույն ծրագրերի հեղինակներին պետական երաշխավորությամբ վարկավորում է տրվել մինչև 3,5 միլիոն դրամի սահմաններում:

2. ԳՅՈՒՂԱՏՆՏԵՍՈՒԹՅՈՒՆ

2012 թ. միջոցառումները հիմնականում ուղղվել են ֆերմերային և գյուղացիական տնտեսությունների կերարտադրության, արհեստական սերմնավորման, կաթնարտադրության խթանման, հացահատիկային կուլտուրաների սերմարտադրության, սորտաթարմացման բնագավառներին անասնապահության և դաշտավարության զարգացման ծրագրերում աջակցելու գործընթացներին:
  Բուսաբուծություն 

2012 թ-ին բոլոր գյուղատնտեսական մշակաբույսերի գծով համախառն բերքի ցուցանիշների համեմատականը նախորդ տարվա ցուցանիշների նկատմամբ օպերատիվ տվյալներով հետևյալն է՝ 

հազ.տոննա
	Ցուցանիշ
	2011թ.
	2012 թ.

	Հացահատիկ և հատիկաընդեղեն
	60.28
	65,45

	Կարտոֆիլ
	36.2
	38,1

	Բանջարեղեն
	29.65
	31,0

	Բոստան
	6.75
	6,24

	Պտւուղ և հատապտուղ
	29.0
	67.35

	Խաղող
	13.5
	14,1

	Խոտ
	157
	168,2


2012 թ. կատարվել է 23940 հա հացահատիկի և հատիկաընդեղենի, 1569 հա կարտոֆիլի, 978 հա բանջարեղենի և 158 հա բոստանային մշակաբույսերի ցանք: Խաղողի տարածություններն ավելացել են 264 հեկտարով և ներկայումս կազմում են 1835 հա: Պտղատու այգիների ընդհանուր տարածքը կազմել է մոտ 5212 հա, որը նախորդ տարվա համեմատությամբ ավել է 330 հեկտարով: Տարվա ընթացքում մարզին տրվել է 175 տոննա հացահատիկի  սերմացու: 
Նախորդ  տարվա  5500 տոննայի  դիմաց  2012 թվականին  մարզի  խաղողագործներից  մթերվել  է  6200 տոննա  խաղող:
Մարզի գյուղացիական տնտեսություններին կենտրոնացված կարգով մատակարարվել է 

2835 տոննա ազոտական պարարտանյութ, 1400 տոննա դիզելային վառելիք: 

   Անասնապահություն

Մարզում գյուղատնտեսական կենդանիների գլխաքանակը  առ 01.01.2012 թ. դրությամբ կազմում  է`

	Հ/Հ
	Անասնատեսակի անվանումը
	2011 թ. գլուխ.
	2012 թ. գլուխ.
	Տարբերությունը

+   -

	1
	Խոշոր եղջերավոր անասուններ
	70781
	75558
	+5401

	2
	որից` կովեր
	34074
	36606
	+2833

	3
	Խոզեր
	10519
	9450
	-107

	4
	Ոչխարներ
	70043
	80003
	+11988

	5
	Այծեր
	3473
	3119
	-253

	6
	Թռչուններ
	290401
	287510
	-23207

	7
	Մեղվաընտանիքներ
	12320
	13112
	+800


Մարզի մթերող  կազմակերպությունները  /Աշտարակ կաթ, Ալագյազի պանրագործարան, Ապարանի  պանրագործարան և  այլն/  ազգաբնակչությունից մթերել են մոտ 4700 տ. կաթ, որը նախորդ տարվա ցուցանիշը գերազանցել է 100 տոննայով:

2012 թվականին  մարզում արտադրվել  է  14.9 հազ.  տոննա միս,  75.0 հազ. տոննա  կաթ  և  59.8 մլն. հատ ձու: Օպերատիվ տվյալներով  2011 թ. համեմատ գերազանցվել են  անասնաբուծական բոլոր մթերքների  արտադրության  ցուցանիշները:

Կատարվել են 119048 գլուխ գյուղատնտեսական կենդանիների հակահամաճարակային պատվաստումներ և բուժումներ: 

2012 թ. ընթացքում  <<Վոլդ Վիժըն >> կազմակերպության ֆինանսական օժանդակությամբ սերմնավորվել է 300 գլուխ խ.ե.ա 660 հազ դրամ ընդհանուր արժեքով:

1. 2012 թ. մարզում համաճարակների դեմ պատվաստվել են 1109486 գլուխ խոշոր և մանր եղջերավոր անասուններ, խոզեր, թռչուններ և մեղվաընտանիքներ:

2. Պետական բյուջեի շրջանակներում կատարվել են  հետևյալ պատվաստումները:

	ԽԵԱ
	Բրուցելյոզ սերոլոգիական, առջնային, կրկնակի
	76063

	
	Տուբերկուլինիզացիա, առաջնային
	55895

	
	Սիբիրախտ
	124924

	
	Պաստերլյոզ
	4731

	
	Դաբաղ եռավալենտ
	224628

	
	Էմկար
	133439

	ՄԵԱ
	Բրուցելյոզ սերելոգիական
	62247

	
	Սիբիրախտ
	79923

	
	Դաբաղ
	39416

	
	Բրադզոդ
	25240

	Խոզեր
	Ժանտախտ
	54868

	Թռչուն
	H պատվաստում
	216472

	Մեղուներ
	Վարոատոզ
	11640

	
	Ընդամենը
	1109486


Գյուղատնտեսության բնագավառում նախատեսվող կարևոր միջոցառումների ընդհանուր գումարը 2012 թ. կազմում էր մոտ 3745,6 միլիոն դրամ: Ներդրված ընդհանուր գումարը կազմել է 9692.3 միլիոն դրամ, կամ ծրագիրը կատարվել է 258.8 տոկոսով: Այդ գումարից 2-րդ հրատապ ծրագրով ոլորտում ներ է դրվել 892.9 մլն. դրամ: Նախատեսված բոլոր 16 ծրագրերն ավարտված են: 
Ներդրումներն ավելացել են և ՀՀ պետբյուջեի, և համայնքների բյուջեների, բարեգործական ու հասարակական կազմակերպություննների, տարբեր ԾԻԳ-երի ու անհատների կողմից:

Գյուղատնտեսությունը մեծ վնասներ է կրել բնական աղետներից: Համաձայն կազմված մասնագիտական ակտերի, մարզի համայնքները 2012 թ, կարկտահարության պատճառով կրել են 326.0 մլն. դրամի վնաս:
բ/ ՀՈՂԱՇԻՆՈՒԹՅՈՒՆ ԵՎ ՀՈՂՕԳՏԱԳՈՐԾՈՒՄ
 
2012 թ. պետական սեփականություն համարվող հողերից վարձակալության է տրամադրվել 4699.8 հա հող՝ նախորդ տարվա 5789.26–ի փոխարեն: Համայնքների բյուջե է մուտքագրվել 6 041.0 հազար դրամ՝ նախորդ տարվա 8 607.2 հազար դրամի փոխարեն:

Համայնքային սեփականություն համարվող հողերից աճուրդ-վաճառքով օտարվել է 117.37 հա հող (2011 թ-ին՝ 89.6 հա.): Դրա դիմաց   համայնքների բյուջե է մուտքագրվել              33 773.9 հազար դրամ՝ նախորդ տարվա (2011 թ-ին՝ 58 624.6 հազար դրամ):  

Համայնքային սեփականության հողամասերից վարձակալության է տրամադրվել 196.81 հա հող՝ 2 815.6 հազար դրամով: 2011 թ-ին  վարձակալության է տրամադրվել 89.64 հա հող, որից գանձված վարձավճարը կազմել է 58 624.7 հազար դրամ: 

6. ԲՆԱՊԱՀՊԱՆՈՒԹՅՈՒՆ

Մարզում կա բնական պաշարների շահագործման նկատմամբ վերահսկողության ուժեղացման, անտառազանգվածների  պահպանման ու աստիճանական վերականգման խնդիր:

Պարբերաբար կատարվում են ուսումնասիրություններ  ընդերք շահագործող  տնտեսվարող սուբյեկտների կողմից օրինականությունների  պահպանման դրվածքը  գնահատելու, խախտումները  բացահայտելու  և  կանխելու համար; Մարզում առկա 93 ընդերքշահագործող  կազմակերպություններից 31.12.2012 թ. դրությամբ   գործում է 50-ը:

Անտառազանգվածը կազմում է 11110 հա, որից մաքուր անտառ 5215 հա: Անցած տարիների ընթացքում անտառատնկման մասսայական աշխատանքներ չեն կատարվել և չեն վերացվել նախկին տարիների ծառահատումների միջոցով հասցված վնասները: Ծառատնկումները հիմնականում կատարվում են հասարակական նախաձեռնությամբ և միջազգային կազմակերպությունների նվիրատվությամբ, որը չի կարող հիմնովին լուծել հիմնախնդիրը:

ՔԱՂԱՔԱՇԻՆՈՒԹՅՈՒՆ

ա/ Շինարարություն

          2012 թ. ՀՀ պետական բյուջեով ՀՀ Արագածոտնի մարզին  ՀՀ քաղաքաշինության նախարարության պատվերով  իրականացվող  թվով 9 օբյեկտների հիմնանորոգման և կառուցման համար հատկացվել է 702,975.5 մլն.  ՀՀ դրամ, ՀՀ մշակույթի նախարարության պատվերով  իրականացվող մարզի չորս եկեղեցիների վերանորոգման և Արագածոտնի մարզային գրադարանի գույքի ձեռքբերման համար հատկացվել է 54,476.4 մլն ՀՀ  դրամ, ՀՀ Արագածոտնի մարզպետարանի պատվերով իրականացվող Աշտարակի թիվ 3 դպրոցի և Փարպիի դպրոցի հիմնանորոգման համար հատկացվել է 56.17 ՀՀ դրամ: 

    
 Հայաստանի Հանրապետության կառավարության պահուստային ֆոնդից ՀՀ Արագածոտնի մարզպետարանին մարզում առաջնահերթ  լուծում պահանջող հիմնախնդիրների լուծման  ուղղությամբ 3-րդ  հրատապ ծրագրով՝ ՀՀ կառավարության 2012 թվականի մայիսի 24-ի N 711-Ն որոշման համաձայն  հատկացվել է 667.950.0 մլն. դրամ, որից՝ շենքերի և շինությունների շինարարություն՝ 49.0 մլն. դրամ, շենքերի և շինությունների կապիտալ վերանորոգում՝ 544.6 մլն. դրամ, կապիտալ սուբվենցիա համայնքներին՝ 44.350 մլն. ՀՀ դրամ և նախագծա-հետազոտական ծախսեր՝ 30.0 մլն. ՀՀ դրամ: 4-րդ հրատապ ծրագրով՝   ՀՀ կառավարության 2012 թվականի հոկտեմբերի 4-ի   N 1392-Ն որոշման համաձայն  հատկացվել է 181.0 մլն. դրամ, որից՝  շենքերի և շինությունների շինարարություն՝ 14.0 մլն. ՀՀ դրամ, շենքերի և շինությունների կապիտալ վերանորոգում՝ 128.0 մլն. դրամ, կապիտալ սուբվենցիա համայնքներին՝ 9.0 մլն. ՀՀ դրամ և նախագծա-հետազոտական ծախսեր՝ 30.0 մլն. ՀՀ դրամ:                   
ՈՒսումնական հաստատությունների կառուցում և հիմնանորոգում:

Ելնելով մարզում կրթության ոլորտի ներկա իրավիճակից` կրթության որակի և մատչելիության բարձրացումը դիտվում է որպես այս ոլորտի զարգացման գերակա նպատակ: 2012 թ-ի պետական բյուջեով մարզի 4 կրթական հաստատությունների կառուցման   /Լեռնապարի դպրոց, Վարդենիսի դպոց, Աշտարակի երաժշտական դպրոց, Աշտարակի մարզադպրոց/ և 12 դպրոցների և ուսումնական հաստատությունների հիմնանորոգման համար նախատեսվել էր 954.0 մլն. դրամ: Սակայն կատարված փաստացի ներդրումները կազմել են 1 320.0 մլն. դրամ: Կառուցվել է 4 և վերանորոգվել  31 դպրոց:Ծրագիրը գերազանցվել է 336.0 մլն. դրամով:

Մարզի ուսումնական հաստատությունների հիմնանորոգման նպատակով լրացուցիչ գումար է հատկացվել ՀՀ կառավարության պահուստային ֆոնդից՝ 3-րդ և 4-րդ հրատապ ծրագրերով: Ավարտվել են նաև 2-րդ հրատապ ծրագրով սկսված շենքերի նորոգումները:: Ընթացքի մեջ է միայն Աշտարակի երաժշտական դպրոցի շինարարությունը՝ 134.0 մլն. դրամ ընդհանուր արժեքով: 
7.2 ԵՆԹԱԿԱՌՈՒՅՑՆԵՐ

7.2.1 Ճանապարհաշինություն

Ճանապարհաշինության ոլորտում իրականացվող քաղաքականությունը ուղղված է առկա   ճանապարհային ցանցի հիմնանորոգմանը, վերականգմանը  ու պահպանմանը: 

2012 թ  ապրիլի  15-ից  սկսած  կատարվել  են  միջպետական  և  հանրապետական  նշանակության  217.3 կմ  ավտոճանապարհների  պահպանման  և  շահագործման  աշխատանքներ:  2013 թ. հունվարի  1-ի  դրությամբ  ճանապարհներն  ամբողջությամբ  երթևեկելի են:  

Կատարվել  են  նաև  մարզային  նշանակության  65.3 կմ  ավտոճանապարհների  պահպանման  և  շահագործման  աշխատանքներ:  Ճանապարհներն  ամբողջությամբ  գտնվում  են  երթևեկելի  վիճակում:  
Հյուսիս-հարավ ճանապարհի կառուցման համար ՀՀ 2012 թ. պետբյուջեով նախատեսված էր մարզում ներդնել 25.1 մլրդ. դրամ: Սակայն կատարվել է ընդամենը 5.2 մլրդ. դրամի ֆինանսավորում: Այդ պատճառով ճանապարհաշինության 2012 թ. ծրագիրն իրականացվել է 31.7 տոկոսով: Մարզի համայնքներն ամբողջությամբ կատարել են ճանապարհաշինության տարեկան աշխատանքի ողջ ծավալը: Ոլորտում ներ է դրվել 8076.3 մլն. դրամ: Այդ գումարից 1603.0 մլն. դրամը հատկացվել է 2-րդ հրատապ ծրագրով:
7.3 Ջրամատակարարում և ջրահեռացում

Մարզի 31 համայնքների /այդ թվում երեք քաղաքների ջրամատակարարումը իրականացնում է ՙՀայջրմուղկոյուղի՚ ՓԲԸ /28/, և ՙԵրևան ջուրը՚ /3/, իսկ մնացած համայնքներինը  իրականացվում է համայնքների կողմից: Մյուս բնակավայրերի, հատկապես գյուղական բնակավայրերի ջրամատակարարման և ջրահեռացման ցանցերը հանդիսանում են համայնքային սեփականություն և գտնվում են խիստ անբարվոք ու մաշված վիճակում, ինչը լուրջ խնդիրներ է առաջացնում բնակչությանը ստանդարտներին համապատասխան որակյալ ջրամատակարարման հարցում: Գլխամասային կառույցները չունեն սանիտարական պահպանման գոտիներ, բնակչությանը տրվող ջուրը հիմնականում չի վարակազերծվում:

Նշված խնդիրների լուծման նպատակով նախատեսված էր  2012 թ-ին իրականացվելու 74.0 մլն. դրամի ջրամատակարարման և ջրահեռացման բարելավմանն ուղղված շինարարական աշխատանքներ: 2012 թ. դեկտեմբերի 31-ի դրությամբ մարզում իրականացվել են ավելի քան 244.9 մլն. դրամի աշխատանքներ: Լրացուցիչ միջոցներ են հատկացվել 2-րդ հրատապ ծրագրով` 19.4 մլն. դրամ: 192.0 մլն. դրամ ներ է դրվել  ,,Վերջին օրերի սրբեր,, բարեգործական կազմակերպության կողմից, համայնքները կատարել են 5.6 մլն. դրամի ներդրումներ:
7.4. Գազամատակարարում

Չնայած բաժանորդների թիվը խորհրդային տարիների համեմատ աճել է շուրջ 60,0 %-ով, կամ նախկինում 8233-ի դիմաց այն կազմել է 13722 բաժանորդ, մարզում գազիֆիկացումն իրականացվում է դանդաղ տեմպերով: Մարզի 114 բնակավայրերից գազիֆիկացված է ընդամենը 56 բնակավայր:

2012 թվականին նախատեսվում էր մարզում կատարել 250.9 միլիոն դրամի աշխատանքներ: Սակայն ներդրված ընդհանուր գումարը կազմել է 2658.8 միլիոն դրամ, որից 224.3 միլիոն դրամը ներ են դրել մարզի համայնքները: Մնացած գումարը ներ է դրել ԻՖԱԴ կազմակերպությունը: Այսինքն, ծրագիրը գերազանցվել է 2408.0 մլն. դրամով

2012 թվականի շարունակվել է դպրոցների և նախադպրոցական ուսումնական հաստատությունների վերանորոգման, տեխնիկական վերազինման և գույքի թարմացման միջոցառումները, ուսուցիչների և դաստիարակների մասնագիտական կարողությունների բարձրացման, նախադպրոցական և մասնագիտական կրթության զարգացմանն ուղղված միջոցառումների իրականացումը: 
Համաշխարհային բանկի վարկային ծրագրի շրջանակներում շարունակվել են ուսուցիչների վերապատրաստման աշխատանքները:

 «Հանրակրթության մասին» ՀՀ օրենքի պահանջներին համապատասխան ուսուցիչների  ատեստավորումն իրականացնելու նպատակով նախապատրաստական աշխատանքներ են իրականացվել առաջնահերթ խնդիրներ ներկայացնող փաստաթղթերի ձևակերպումներն ամբողջականացնելու ուղղությամբ: 
Կրթական տեխնոլոգիաների ազգային կենտրոնի (ԿՏԱԿ) ֆինանսական ներդրումների հաշվին 2012 թվականին մարզի հանրակրթական դպրոցները   ապահովվել են  ինտերնետ կապով: Կատարվել են
Նախադպրոցական հաստատությունների շենքային պայմանների բարելավման նպատակով «Վորլդ Վիժն ինթերնեշնլ» ՄԲԿ-ի միջոցների ներդրման հաշվին նախատեսվել էր 2012 թվականին հիմնովին վերանորոգման ենթարկել 1  մանկապարտեզ, մասնակի վերանորոգման` 6-ը: <<Փրկեք երեխաներին ծրագրի միջոցով վերանորոգվել և շահագործման է հանձնվել մարզի 4 հանրակրթական դպրոցներում նախակրթարաններ: Ջեռուցման խնդրի լուծման նպատակով  աշխատանքներ են իրականացվել մարզի 9 ՆՈՒՀ-երում: Նախադպրոցական  հաստատությունների ուսումնանյութական բազայի թարմացման և խաղահրապարակների կահավորման նպատակով նախատեսվել էր մարզի 4 գյուղական համայնքների ՆՈՒՀ-երին կարուսելների տրամադրում, իսկ առանձին ՆՈՒՀ-երի` նաև  գույքի և դիտակտիկ նյութերի հատկացում: Նախադպրոցական այլընտրանքային ծառայությունների մատուցման ուղղությամբ նույնպես կատարվել են լուրջ աշխատանքներ: 

ՀՀ կառավարության ամենամյա ծրագրով և «Վորլդ Վիժն ինթերնեշնլ» ՄԲԿ-ի միջոցների հաշվին նախատեսվել էր  մարզի  սոցիալապես առավել անապահով, ծնողազուրկ, բազմազավակ ընտանիքների  երեխաների ամառային հանգստի կազմակերպում մանկական առողջարարական ճամբարներում և հանգստի այլ գոտիներում: Ծրագրի ներդրման ֆինանսական արժեքը մարզի 21  գյուղական  համայնքների համար կազմել է 23,8 միլիոն դրամ:   

4.2. ՄՇԱԿՈՒՅԹ, ՍՊՈՐՏ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐ
Մարզական և մշակութային միջոցառումների իրականացման նպատակով 2012 թ. նախատեսված 3278.2 հազար. դրամ գումարն ամբողջությամբ իրացվել է: 

Անհրաժեշտ աշխատանքներ են իրականացվել մարզի մշակույթի և սպորտի, կրթական հաստատությունների աշխատանքների կազմակերպման, մշակութային և մարզական կառույցների վերանորոգման և համապատասխան գույքով ապահովման ուղղությամբ: ՏԱՊ-ով նախատեսված 592,9 մլն. դրամի փոխարեն իրականացվել են 807.6 մլն դրամի աշխատանքներ:

4.3. ԱՌՈՂՋԱՊԱՀՈՒԹՅՈՒՆ
Մարզի զարգացման 2011-2014 թթ ծրագրով ոլորտի համար, բացի պետական ներդրումներից և առողջապահական հիմնարկների պահպանման ծախսերից  նախատեսված է եղել ներդնել 1525.2 միլիոն դրամ: 2012 թ. ՏԱՊ-ով ներդրումները կազմելու էին 288,3 միլիոն դրամ: Կատարվել են 285,0 միլիոն դրամի ներդրումներ: Պլանավորվածի համեմատությամբ 33,0 միլիոն դրամով պակաս են եղել ներդրումները Ն. Բազմաբերդի ամբուլատորիայի վերանորոգման վրա: Այն բացատրվում է ծրագրային ելակետային տվյալների ճշտմամբ:


Պետության կողմից երաշխավորված անվճար բժշկական օգնության և սպասարկման շրջանակներում առողջապահական համակարգի ֆինանսավորման հաստատված ծավալը 2012 թ-ին կազմել է 1,297 մլն դրամ, այդ թվում հիվանդանոցային բուժօգնության գծով` 458.0 մլն դրամ, արտահիվանդանոցային բուժ. օգնության գծով` 839.0 մլն դրամ: Այն 2011 թ, համեմատ աճել է 1.01%,  2011 թ.-ի գլոբալ բյուջեն կազմել է 1,273 մլն դրամ։ 
Շարունակվում են շրջիկ բժշկական խմբերի կողմից գյուղական (այդ թվում` հեռավոր) համայնքներ կանոնավոր այցելությունները, որի արդյունքում մարզի մի շարք համայնքներն օգտվել են այդ առաջնային առողջապահական ծառայություններից:

Հիվանդանոցային բուժօգնության ծառայությունների որակի և մատչելիության բարձրաց​ման համար 2012 թ. ձեռնարկվել են միջոցառումներ, որոնք ուղղված էին պերինատալ մահա​ցութ​յան ցուցանիշի նվազեցմանը, մայրական մահերի բացառմանը, երկրորդ մակարդակի հիվան​դա​նո​ցային ծառայությունների որակի ցուցանիշների բարելավմանը, որի արդյունքում նվազել են հիվան​դանոցային մահաբերությունը, հիվանդի բուժման միջին տևողությունը, նկատվել է վիրա​հա​տական ակտիվության բարձրացում, որի հետ միաժամանակ արձանագրվել է հետ​վի​րա​հա​տա​կան բարդությունների նվազեցում: Մարզի տարածքում նորագույն բժշկական տեխ​նո​լո​գիա​ների ներդրման ոլորտում առաջնահերթ միջոցառումներին է պատկանում <<Ապարանի ԲԿ-ի>> կենտրոնի շահագործումը:
2012 թ-ին մարզի ծննդատներում գրանցվել է 1180 ծնունդ, որը նախորդ տարվա նույն ժամանակի համեմատությամբ ավել է 100-ով: Ըստ ՔԿԱԳ-ի տվյալների, մարզում ծնունդների թիվը կազմել է 1922 ծնունդ: Մնացած 742 ծնունդները գրանցվել են այլ մարզերի, հիմնականում՝ Երևանի հիվանդանոցներում: 

ՄԶԾ-ի կարևորագույն ռազմավարական նպատակներից են նաև բժշկական հաստա​տութ​յունների ռեսուրսների բարելավմանն ուղղված միջոցառումները, այն է <<Աշտարակի ԲԿ>> և <<Ծաղկահովիտի ԲԿ>>  շենքային պայմանների բարելավումը: 

Մարզում նոր բժշկական տեխնոլոգիաների ներդրման գծով.

1. Ապարանի ԲԿ-ում հիմնանորոգման աշխատանքներից հետո ներդրվել են նորագույն բժշկա​կան սարքավորումներ։

Բժշկական հաստատությունների ռեսուրսների բարելավման գծով.

1. Ավարտվել է 2010 թ.-ին սկսված Կոշի դիագնոստիկ կենտրոնի շինարարությունը՝ 1523.3 մլն. դրամ արժեքով։

Շարունակվել է մարզի բուժհաստատությունների կադրային ռեսուրսների բարելավումը:  2012 թ. պետական պատվերի շրջանակներում վերապատրաստվել են մարզի բժշկական կազմա​կեր​պությունների 16 բժիշկ, կար​դիոլոգիա և գինեկոլոգիա թեմաներով Հայ Օգնության ֆոնդի ծրագրի շրջանակներում` 43 բժիշկ:
4.4. ՍՈՑԻԱԼԱԿԱՆ ՊԱՇՏՊԱՆՈՒԹՅՈՒՆ ԵՎ ԵՐԵԽԱՆԵՐԻ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅՈՒՆ
2012թ  ՀՀ  Արագածոտնի մարզում բացահայտվել են կյանքի դժվարին իրավիճակում գտնվող 6816 երեխաներ: Նրանցից 35-ը առանց ծնողական խնամքի մնացած երեխաներ են,  988-ը` միակողմանի ծնողազուրկներ են, 397-ը` հաշմանդամություն ունեցողներ, 57-ը` առանձնահատուկ կրթության կարիք ունեցողներ: Այս տարի գնահատվել են 225 երեխաների սոցիալհոգեբանական կարիքները, 115-ի համար մշակվել են անհատական վերականգնողական ծրագրեր, 135-ի մասին տվյալները մուտքագրվել են <<Նորք>> տեղեկատվական կենտրոնացված համակարգ: Բացահայտվել է կրթությանից դուրս մնացած և առանձնահատուկ կրթության կարիք ունեցող 35 երեխա, որից 18-ը ընդգրկվել է կրթության մեջ: 2 երեխա հաշվառվել է որպես որդեգրման ենթակա երեխա: Մարզի 25 համայնքներում 28 երեխայի նկատմամբ սահմանվել են խնամակալություն և հոգաբարձություն:

 
Տրվել է եզրակացություն 2 երեխայի մանկատներում տեղավորվելու համար,որից մեկը մասնագիտական մանկատանը, 17 երեխայի՝ խնամքի և աջակցության կենտրոններում տեղավորվելու համար:

Ընդհանուր իրավասության դատարանին է տրամադրվել 15 եզրակացություն ամուսնալուծվող ընտանիքների ամուսնալուծության պատճառով երեխաների խնամքն  և դաստիարակությունը ծնողներից մեկին հանձնելու վերաբերյալ: 
Զգալիորեն նվազել է ծննդյան վկայական չունեցող երեխաների թիվը: Հաշվետու ժամանակամիջոցում ժամկետի ուշացումով ծննդյան վկայականներ են ստացել 5   երեխաներ:

Տարբեր միջազգային, տեղական ՀԿ-ների հետ համագործակցության արդյունքում նյութական աջակցություն են ստացել 1020 երեխաներ և նրանց ընտանիքները: Մարզում այս տարի երեխաների աջակցության և կանխարգելման ծրագրեր են իրականացրել <<Վորլդ Վիժն Հայաստան>> և <<Save the Children>>  միջազգային բարեգործական հասարակական կազմակերպությունները:
8. ՏԱՐԱԾՔԱՅԻՆ ԿԱՌԱՎԱՐՈՒՄ, ՏԵՂԱԿԱՆ ԻՆՔՆԱԿԱՌԱՎԱՐՈՒՄ ԵՎ 

ՔԱՂԱՔԱՑԻԱԿԱՆ ՀԱՍԱՐԱԿՈՒԹՅՈՒՆ

Արագածոտնի մարզում 2012 թվականին շարունակվել են տարածքային կառավարման և տեղական ինքնակառավարման համակարգերի կատարելագործման, ինչպես նաև քաղաքացիական հասարակության հիմքերի ամրապնդմանն ուղղված միջոցառումները:
 Իրականացվել են մարզպետին օրենսդրությամբ վերապահված լիազորությունները բոլոր բնագավառներում: Մարզպետարանի կողմից ՏԻՄ-երին տրամադրվել է անհրաժեշտ մեթոդաբանական օգնության, իրականացվել են օրենսդրության և դրանց կիրառման մեխանիզմների հստակեցում:
 Տարվա ընթացքում շրջանառության մեջ է եղել ՀՀ մարզերում տարածքային կառավարման մարմինների գործունեության կարգը սահմանելու մասին ՀՀ Նախագահի նոր հրամագրի նախագիծը, որը քննարկվել է  մարզպետարանում: ՀՀ Նախագահի նոր հրամանագրի ընդունման դեպքում տարածքային կառավարման համակարգը զգալիորեն կկատարելագործվի: Առաջարկություններ են ներկայացվել ՀՀ կառավարություն՝ օրենսդրության կատարելագործման, ՀՀ պետբյուջեի կազմավորման, մարզում ներդրումային ծրագրերի իրականացման և այլ ուղղություններով:
Մարզային զարգացման գործընթացներում բարձրացել է Արագածոտնի մարզի խորհրդի դերը, որոշակի աշխատանքներ են կատարվել մարզպետարանի աշխատակազմի կարողությունների բարձրացման ուղղությամբ:
2012 թվականին աճել է մարզպետարանի՝ համակարգիչներով և ժամանակակից կապի միջոցներով հագեցվածության մակարդակը: Արագածոտնի մարզպետարանը համալրվել է 48 նոր համակարգիչներով, 2 տպիչ/սկաներով: Ներկայումս մարզպետարանի բոլոր աշխատակիցներն ապահովված են համակարգիչներով:
Մարզպետարանի աշխատակազմի ստորաբաժանումների ներքին կառուցվածքի և մասնագետների միջև գործառույթների բաշխման սկզբունքների նույնականությունն ու միասնականությունն ապահովելու նպատակով համապատասխան փոփոխություններ են կատարվել աշխատակազմի առանձին ստորաբաժանումների քաղաքացիական ծառայողների պաշտոնների անձնագրերում: Ընթացել է մարզպետարանի քաղաքացիական ծառայության թափուր պաշտոնների համալրման գործընթացը: Հաշվետու ժամանակաշրջանում իրականացվել է թվով  26 քաղաքացիական ծառայողների վերապատրաստում:

1. Տեղական ինքնակառավարում

2012 թվականին Արագածոտնի մարզի համայնքների բյուջեներին «Ֆինանսական համահարթեցման մասին» ՀՀ օրենքի համաձայն «Հայաստանի Հանրապետության 2012 թվականի պետական բյուջեի մասին» ՀՀ օրենքով նախատեսված հատկացումների ընդհանուր ծավալը կազմում է 1601.4 մլն. դրամ: Գումարն ամբողջովին ստացված է: Առավելագույն ֆինանսավորումը տրված է Աշտարակի քաղաքային համայնքին` 201.2 մլն դրամ: Մյուս քաղաքային համայնքների ֆինանսավորումը 2012 թվականին ունի հետևյալ պատկերը` Ապարան` 81.1 մլն դրամ, Թալին` ավելի քան 59.1 մլն դրամ: 

2012 թ-ին մարզի համայնքների ընդհանուր եկամուտը նախատեսված 2553.7 միլիոնի փոխարեն կազմել է 2477.3 միլիոն դրամ կամ տարեկան պլանի 97.0 տոկոսը: Սեփական եկամուտների տարեկան ծրագիրը կատարվել է 92.0, գույքահարկի պլանը՝ 95.8, հողի հարկինը՝ 99.0, հողի և գույքի վարձավճարինը՝ 88.2, տեղական տուրքերի և վճարների պլանը՝ 77.8 տոկոսով: Նախորդ տարվա համեմատությամբ սեփական եկամուտների հավաքագրումն ավելացել է 8 տոկոսով: 2011 թ-ի 726.9 միլիոն դրամի դիմաց 2012 թ-ին սեփական եկամուտների հավաքագրումն ավելացել է 50.1  միլիոն դրամով:

2012 թվականին, ըստ համայնքներից ստացված տվյալների, շուրջ 70 համայնք ունի ժամանակակից պահանջներին բավարարող համակարգիչներ, իրենց գործունեության կազմակերպման համար անհրաժեշտ համակարգչային ծրագրեր, 25 համայնք օգտվում է ինտերնետ կապից: 
Հաշվետու ժամանակաշրջանում մարզի 103 համայնքներում տեղի է ունեցել տեղական ինքնակառավարման մարմինների 101 հերթական և 2 արտահերթ ընտրություն: Մարզպետարանի կողմից նշված մարմինների ընտրությունները պատշաճ մակարդակով անցկացնելու համար համայնքներին ցույց է տրվել մեթոդական և խորհրդատվական օգնություն:

2012 թվականին մարզպետարանի ուշադրության կենտրոնում է եղել համայնքային զարգացման ծրագրերի իրականացումը: Առավելապես ուշադրություն է դարձվել համայնքային ենթակառուցվածքների (ճանապարհներ, ջրամատակարարման, ջեռուցման, գազամատակարարման համակարգեր, կապի միջոցներ, սոցիալական և կրթական ենթակառուցվածքներ) վերականգնմանն ուղղված ծրագրերի վրա:

5. ՄԱՐԶՊԵՏԱՐԱՆԻ ԱՇԽԱՏԱԿԱԶՄ

2012 թ. ընթացքում մարզպետարանի ընդհանուր բաժին է  մուտքագրվել 7340 գրություն, առաքվել է 5810 գրություն:

Տարվա ընթացքում Արագածոտնի մարզպետարանում ՀՀ կառավարությունից ստացվել է 361, նախարարություններից՝ 1622, մարզային այլ կազմակերպություններից՝ 85 գրություն: քաղաքացիներից՝ 2099 նամակ և  դիմում: Այլ գրությունների թիվը կազմել է 3043-ը:

ՀՀ Արագածոտնի մարզպետի մոտ ընդունելությանը դիմել և մասնակցել է 915 քաղաքացի: Բարձրացված հարցերին տրվել են օրենքից բխող լուծումներ: Դիմումների շուրջ 95 %- ում բարձրացված հարցերը դրական լուծում են ստացել: 46 դիմումների վերաբերյալ Արագածոտնի  մարզպետի կողմից միջնորդություններ են ներկայացվել համապատասխան կազմակերպություններ՝ աշխատանքի տեղավորման հարցում օժանդակելու խնդրանքով, մյուսները հաշվառվել են: Տեղական ինքնակառավարման մարմինների և այլ կազմակերպությունների իրավասություններին վերաբերող 82 դիմումներ վերահասցեագրվել են համապատասխան համայնքների և կազմակերպությունների ղեկավարներին: 
Նյութական օգնության խնդրանքով մարզպետին դիմած  քաղաքացիներից դրամական օգնություն է ցուցաբերվել 821 հոգու: Բավարարվել է անվճար բուժօգնություն ստանալու 121 խնդրանք: 17 քաղաքացու տրվել է ծննդօգնության պետական հավաստագրի տրամադրման միջնորդություն, 44 հոգու տրվել է առողջարանային բուժման ուղեգիր: 
Մարզում գոյություն ունեցող հիմնախնդիրների, բարձրացված հարցերի լուծման  նպատակով հանձնարարականներ են տրվել մարզպետարանի համապատասխան ստորաբաժանումների, մարզային ենթակայության կազմակերպությունների ղեկավարներին:


Տարվա ընթացքում տրվել է մարզպետի 121 որոշում և 130  կարգադրություն: Դրանց օրինակներն առաքվել են ՀՀ Նախագահի վերահսկողական ծառայություն և ՀՀ տարածքային կառավարման նախարարություն:

Այդ ընթացքում տրվել է աշխատակազմի ղեկավարի 130 հրաման: 

Մարզպետի մոտ տեղի է ունեցել 54, տեղակալների մոտ` 15, աշխատակազմի ղեկավարների մոտ` 15 խորհրդակցություն:

1. Հասարակայնության հետ կապեր
2012 թվականի դեկտեմբերի 31-ի դրությամբ մարզի համայնքներից սեփական վեբ-կայք ունեն միայն Աշտարակի, Ապարանի և Թալինի քաղաքային համայնքները: 
Համաձայն համայնքներից ստացված հաղորդագրությունների, 2012 թվականին համայնքների ղեկավարների մոտ ընդունելություններին դիմած քաղաքացիների թիվը կազմել է 29683, մասնակցածների թիվը՝ 28332, համայնքների ավագանիների մոտ համապատասխանաբար՝ 8912 և 8005 մարդ:
Մարզում լույս է տեսնում զանգվածային մամուլի 4 օրգան, գործում են տեղական 3 հեռուստակայաններ:

Մարզպետի մոտ կայացած ընդունելությունների և դրանց արդյունքների մասին տեղեկատվություն է ներկայացվել ՀՀ տարածքային կառավարման նախարարություն և տեղադրվել է մարզպետարանի կայքէջում:

2012 Թ. ՖԻՆԱՆՍԱԿԱՆ ԱՄՓՈՓ

Մարզի զարգացման 2012 թ. ծրագրով նախատեսված էր մարզում իրականացնել 35,3 միլիարդ դրամի ներդրումներ: Սակայն դրանք կազմել են 43.3 միլիարդ դրամ: Փաստացի իրականացվածը ծրագրավորվածի համեմատությամբ ավել է 8.04 միլիարդ դրամով: 

Տարվա առանձնահատկությունն այն է, որ նախորդ տարիների համեմատությամբ ներդրումները զգալիորեն ավելացել են դոնորների, միջազգային կազմակերպությունների և մարզում գործող արդյունաբերական, սպասարկող և ՓՄՁ- երի կողմից: 

Արդյունաբերական, Փոքր ու միջին, գյուղատնտեսական ձեռնարկությունները սեփական միջոցներով կատարել են 2.8 միլիարդ դրամի ներդրումներ 

Բանկային համակարգի կողմից կազմակերպություններին տրվող վարկավորումը 2012 թ-ին  հասել է 5,66  միլիարդ դրամի, որը նախորդ տարվա ցուցանիշը գերազանցում է 1,2 միլիարդ դրամով:   

Բնակչության միջոցով բնակարանաշինության բնագավառում  կատարվել է 9,2 միլիարդ դրամի ներդրում:

ՀՀ պետբյուջեի միջոցներով նախատեսվել էր մարզում կատարել Հյուսիս-հարավ ճանապարհի շինարարությունը, որի համար նախատեսված էր 25.1 միլիարդ դրամ: Սակայն 31.12.2012 թ. դրությամբ փաստացի ֆինանսավորումը կազմել է 5.1 միլիարդ դրամ: 

2012 թ. ՀՀ Արագածոտնի մարզի սոցիալ-տնտեսական զարգացման ծրագրի ֆինանսավորման ամփոփ

հազ.դրամ



	Ֆինանսավորման աղբյուրը
	թիրախ
	փաստացի

	ՀՀ պետբյուջեի մասին օրենքով և բաշխումներով հատկացված
	28 631 853.0
	171 36 284.4

	Դոնորներ, կազմակերպություններ, անհատ ներդրողներ, վարկավորում
	5 727 878.0
	24 361 133.7

	Համայնքային բյուջեներ
	902 618.0
	1 805 000.0

	ԸՆԴԱՄԵՆԸ
	35 262 348.8
	43 302 418.1

	ՀԱՎԵԼՈՒՐԴԸ ԾՐԱԳՐԻ ՆԿԱՏՄԱՄԲ
	*
	8 040 069.3




ՄԱՐԶՊԵՏԱՐԱՆԻ ԱՇԽԱՏԱԿԱԶՄ
2.1. Մարզպետարանի և մարզային ենթակայության կազմակերպությունների ֆինանսավորում

ՀՀ Արագածոտնի մարզպետարանին և մարզպետարանի կողմից իրականացվող ծրագրերի համար ՀՀ 2012 թ. պետական բյուջեի միջոցներից նախատեսված է եղել  4,786,2 միլիոն դրամ: Սակայն ֆինանսավորումը կազմել  է   4,707.0  միլիոն դրամ: Չֆինանսավորված գումարը գոյացել է մարզպետարանի աշխատակազմի, կրթության բնագավաառի և կրթական օբյեկտների նորոգման աշխատանքների վերահաշվարկի արդյունքում:
Մարզին տրամադրված  միջոցները հատկացվել են .

1.  ,,ՀՀ 2012 թ. պետական բյուջեի մասին,, ՀՀ օրենքով - 4,786.2 միլիոն. դրամ,

2. ՀՀ կառավարության որոշումներով` ՀՀ կառավարության պահուստային ֆոնդի միջոցների հաշվին – 1 301 միլիոն դրամ: 

Տարվա ընթացքում մարզին է հատկացվել նաև 2011 թ. մարզի համար պլանավորված, սակայն չիրացված գումարը՝ 419.8 միլիոն դրամ:
Մարզպետարանի կողմից իրականացվող ծրագրերի փաստացի ֆինանսավորումը կազմել է  6 018,3 միլիարդ դրամ: 

Մարզի համայնքներին համահարթեցման դոտացիաների գումարը ՀՀ 2012 թ. պետբյուջեով նախատեսվել է 1 601,4 միլիոն դրամ, որն ամբողջովին վճարվել է:

2012 թ. ՀՀ Արագածոտնի մարզպետարանի, ենթակա կազմակերպությունների եկամուտների ու ծախսերի և համայնքներին տրված դոտացիաների մասին                    ֆինանսական ամփոփ

	 
	2011 թ. ֆինանսավորում                                 /հազ. դր./
	2012 թ. պլանավորված                                 /հազ. դր./
	2012 թ. ֆինանսավորում                                 /հազ. դր./

	Մարզպետարանի պահպանում
	225 437.0
	245 243.9
	236 183.6

	Մարզային նշանակության ավտոճանապարհների ձմեռային, ընթացիկ պահպանում և շահագործում 
	97 144.0
	10 4144
	10 4144

	Մշակութային միջոցառումների իրականացում
	3 278.2
	3 278.2
	3 278.2

	Կրթություն 
	4 469 066.3
	4 363 632.0
	4 303 421.3

	Երաժշտական դպրոցներում ազգային նվագարանների գծով ուսուցում
	7 650.0
	10 863.6
	10 863.5

	Կրթական օբյեկտների հիմնանորոգում
	2 552 222.0
	56 179.7
	46 256.85

	Դպրոցահասակ երեխաներին տրանսպորտային ծառայությունների մատուցում
	4 500.0
	1 700.0
	1 700.0

	Երեխաների խնամքի նպաստ
	1 033.3
	1 170.9
	1 170.7

	Ընդամենը պետբյուջեով
	4 833 631.0
	4 786 212.3
	4 707 018.2

	ՀՀ կառավարության պահուստային ֆոնդից
	12 000.0
	1 300 950.0
	891 455.1

	որից՝ սուբվենցիա համայնքներին
	0.0
	731 090.9
	67 890.9

	2011 թ-ից չիրացված գումար, որը տեղափոխվել է 2012 թ.
	0.0
	419 779.3
	419 779.3

	ԸՆԴԱՄԵՆԸ
	4 845 631.0
	6 506 941.6
	6 018 252.6

	Դոտացիա համայնքներին
	1 526 242.8
	 1 601 346.8
	1 601 346.8


